
7.7.2016: Tillaga borgarráðsfulltrúa Framsóknar og flugvallarvina um að fela innri 

endurskoðanda og regluverði að kanna hvort borgarfulltrúar hafi brotið reglur um 

skráningu á fjárhagslegum hagsmunum - R16070035

Tillaga: 
Í ljósi þess að nokkrir borgarfulltrúar breyttu skráningu á fjárrhagslegum hagsmunum sínum 
eftir að forsætisnefnd samþykkti á fundi sínum 5. apríl sl. úttekt á málum tveggja 
borgarfulltrúa er lagt til að innri endurskoðanda borgarinnar og regluverði verði falið að 
kanna hvort og þá hvaða borgarfulltrúar hafi annars vegar brotið gegn reglum borgarstjórnar 
um skráningu á fjárhagslegum hagsmunum borgarfulltrúa og trúnaðarstörfum utan 
borgarstjórnar og hins vegar reglum Fjármálaeftirlitsins nr. 1050/2012 um meðferð 
innherjaupplýsinga og viðskipti innherja og lögum um verðbréfaviðskipti nr. 108/2007 með 
því að skrá ekki félög sér tengdum fyrr en eftir 1. mars 2016 

Greinargerð

Í úttekt innri endurskoðanda og regluvarðar, dags. 29. júní 2016, segir: „Sérstaklega skal 
áréttað að skráning fjárhagslegra hagsmuna annarra borgarfulltrúa hefur ekki sætt skoðun af 
þessu tagi en að tilefni getur verið til þess að slík úttekt fari fram samhliða endurskoðun á 
reglum um skráningu á fjárhagslegum hagsmunum borgarfulltrúa og trúnaðarstörfum utan 
borgarstjórnar.“

Í Fréttatímanum 2. júlí sl. er viðtal við borgarfulltrúana Skúla Helgason og S. Björn Blöndal 
þar sem þeir segjast hafa breytt skráningu á fjárhagslegum hagsmunum sínum eftir að mál 
tveggja borgarfulltrúa kom upp hafi Skúli skráð félagið Ráðalind slf. og S. Björn félagið Skyn 
ehf.

Á fundi forsætisnefndar 5. apríl sl. lögðu Framsókn og flugvallarvinir fram svohljóðandi 
fyrirspurn: „Óskað er eftir upplýsingum um það hvort borgarfulltrúar eða varaborgarfulltrúar 
hafi frá 1. mars sl. gert breytingar á hagsmunaskráningu og þá hverjir og hvernig þær 
breytingar eru.“  

Sama dag eða 5. apríl sl. prentuðu Framsókn og flugvallarvinir út af heimasíðu borgarinnar 
yfirlit yfir fjárhagslega hagsmuni borgarfulltrúa. Þegar bornar eru saman upplýsingarnar sem 
finna má á vef borgarinnar frá 5. apríl sl. og skráninguna nú, sést að ýmsar breytingar hafa 
verið gerðar til viðbótar því sem fram kemur í Fréttatímanum. Má þar nefna að Skúli 
Helgason hefur einnig bætt inn að hann sé varamaður í stjórn Landsvirkjunar, S. Björn 
Blöndal hefur bætt við Laugavegi 141 og Hjálmar Sveinsson hefur bætt við Kanal ehf. (félag 
um rekstur vinnustofu/íbúðar í Berlín), 12,5% og Omdúrman ehf. (bókaútgáfa) 50%

Til að gæta jafnræðis milli borgarfulltrúa og vegna ábendinga í úttekt innri endurskoðanda og 
regluvarðar er því eðlilegt að þeim verði falið að skoða hvort reglum um skráningu á 
fjárhagslegum hagsmunum borgarfulltrúa og trúnaðarstörfum utan borgarstjórnar og reglum 
Fjármálaeftirlitsins nr. 1050/2012 um meðferð innherjaupplýsinga og viðskipti innherja og 
lögum nr. 108/2007 hafi verið fylgt og borgarfulltrúar allir hafi skráð upplýsingarnar réttar og 
á þeim tíma sem þeim bar að skrá þær eða hvort að slíkt hafi verið gert löngu síðar.

